
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

மாலை நோய் செய்தல், மணந்தார் அகலாத

காலை அறிந்ததிலேன். 1226 முன்பு, எனக்கு இன்பம் செய்த மாலைப் பொழுது இப்பொழுது துன்பம் செய்கின்றதே! இதனை, என் காதலர் என்னுடன் இருந்தபோது, நான் அறிய இல்லையே.

காலை அரும்பி, பகல் எல்லாம் போது ஆகி, மாலை மலரும்-இந்நோய். 1227 இந்தக் காம நோயானது, காலைப் பொழுதில் அரும்பாகி, பகல் முழுவதும் மலரும் பருவம் அடைந்து, மாலைப் பொழுதில் பூக்கின்றது. மணம் பரப்புகிறது.

அழல்போலும் மாலைக்குத் துரது ஆகி, ஆயன் குழல்போலும் கொல்லும் படை. 1228 நெருப்பைப்போல, என் உடலைக் காம வேதனையால் கொதிக்கச் செய்கின்ற மாலைப் பொழுதானது வருகிறது என்ற செய்தியை அறிவிக்கின்ற இடையருடைய புல்லாங் குழலின் ஓசை கூட, என்னைக் கொல்ல வருகின்ற ஆயுதம் போல, அச்சம் உண்டாக்குகின்றது.

பதி மருண்டு, பைதல் உழக்கும்-மதி மருண்டு, மாலை படர்தரும் போழ்து. 1229 அறிவு மயங்கும் படியாக மாலைப் பொழுது வரும்போது, என்னைப் போல் இந்த ஊரும் மயங்கி, துன்பத்தால் வருந்தும்.

பொருள்மாலையாளரை உள்ளி, மருள் மாலை மாயும், என் மாயா உயிர். f230 பொருள் தேடப் பிரிந்து சென்ற காதலரை நினைத்து, அவர் பிரிந்தபோதும் கூட, என்னை விட்டுப் பிரியாதிருந்த உயிர் மயங்கும் இந்த மாலைப் பொழுதில், என்னை விட்டுப் பிரிகிறதே! -

